
				এই পাতাটির মুদ্রণ সংশোধন করা প্রয়োজন। 
সোনার চেয়ে দামি SS -
G
বাসন্তীও মাঝে মাঝে সাধনার সঙ্গে পাড়া বেড়াতে বেরোয় ।
নীচের তলার হইহই কিচিরমিচির ঝগড়াঝাটি কান্নাকাটি তার সহ্য হয় না। বাইরে বেরিয়ে যেন হাঁপ ছেড়ে বঁচে ।
মাঝে মাঝে সে তার সহজ বাস্তব বুদ্ধি দিয়ে সাধনার মনের নানা প্রশ্নের জবাব খোঁজার সূত্র ধরিয়ে দেয়।
মল্লিকদের শোভার বিয়ে না হওয়ার রহস্য সে জলের মতো সহজ করে বুঝিয়ে দেয় সাধনাকে ।
মেয়েরা সারাদিন ব্যস্ত আব্ব বিব্রত হযে থাকে, অবিশ্রাম খাটে।
বুড়ো রাজেন মল্লিক পেনশন পায়। দুই ছেলে চাকরি কবে, এক ছেলে ডাক্তারি পড়ে, এক ছেলে বখামি করে ঘুরে বেড়ায়, আরেক ছেলে পড়ে। স্কুলে। শোভার বড়ো বোনের বড়ো ছেলেটিও এখানে খরচ দিয়ে থেকে কলেজে পড়ে, তার বাবা মফস্বলেব শহরের ডাক্তার। বড়ো ছেলের পাঁচটি ছেলেমেযে, মেজো ছেলের দুটি এবং আরেকটি শিগগির হবে। এ ছাড়াও থুড়গুড়ে একজন বুড়ি থাকে বাড়িতে, শোভার সে পিসিমা, রাজেনের চেয়ে বয়সে অনেক বড়ো।
তা ছাড়াও মাঝে মাঝে আত্মীয়কুটুম্ব আসে। তবে দু-চারদিনের বেশি থাকে না। যাবা আসে তারা নিজেবাই এটা ভালো করে বোঝে যে আজকের দিনে এর চেয়ে বেশি চাপ দিতে গেলে সহ্য হবে না, আন্তীয়তা কুটুম্বিতাব বঁধন ছিড়ে যাবে।
বড়ো মেয়ে মেজো মেযে মাঝে মধ্যে দু-একমাস থেকে যায়, খরচ দিযে। বড়ো জামাই ডাক্তার, মেজো জামাই মোটামুটি ভালোই চাকরি করে।
ছেলেদের চাকবি-বাকরি পড়াশুনা সবই শহবে। দেশব সম্পত্তি বেচে দিয়ে রাজেন এই ছোটোখাটো বাড়িটা কিনেছিল। বাড়িটা রাজেনের, শুধু এই একটি সূত্রে বাঁধা হয়ে এতগুলি প্রাণীর জীবনযাত্রা এখানে একত্র হয়ে আছে।
মোটামুটি মিলে মিশেই আছে। ঝগড়াঝাটি যা হয় তার চেহারা এখনও পারিবারিকই বটে। বড়ো স্বার্থের সংঘাত ঘটবার কারণ এখনও ঘটেনি। রাজেন পেনশন পায, বাড়িটাও তারই। কিন্তু ভাঙন ঠেকাবে কে ? কাল যা ভেঙে দিতে চায় ? ভাঙনের পোকা কুরে কুরে ক্ষয় করেছে। ভিতরে ভিতরে, তলায় তলায়। নজর করলে বাইরে চোখে পড়ে এই ধরনের পাবিবারিক প্রাচীনতা আর জীৰ্ণতা। অন্ধবিশ্বাসী তবু আশা করে, হয়তো আবও অনেককাল টিকে যাবে !
স্কুল কলেজ আপিস, বুড়োবুড়ি কাচ্চাব্বাচ্চা, অসুখ-বিসুখ পূজাপার্বণ-এলোমেলো বিশৃঙ্খল সংসার যাত্রায় কোনোরকমে সামঞ্জস্য বজায় রেখে চালিয়ে যাওয়ার জন্য প্ৰাণপাত করতে হয়। মেয়েদের। অবশ্য যার যতখানি করণীয় এবং যে যতখানি না করে পারে তারই হিসাবে।
রান্নাকরা বাসনামাজা কাপড়কাচা ছেলেধরা সেলাইকরা-নানা কাজে শুধু হাত লাগাতেই হয় না। শোভাকে, নানাকাজ সম্পন্ন হওয়ার দায়িত্বও তাকে নিতে হয়।
সেই তো শুধু ঝাড়া হাত-পা এ বাড়িতে, জোয়ান বয়সি সুস্থ সমর্থ মেয়ে। শোভাও মনে করে না তাকে বেশি রকম খাটিয়ে নেওয়া হচ্ছে, অন্যায়। ভার চাপানো হয়েছে তার ঘাড়ে। নিজেদের বাড়িতে যতটা পারে খাটবে না মেয়েছেলে, চালু রাখবে না। সংসার ?

